KTHIM PËRGJIGJE NR. 8 (23.03.2022-23.03.2022)
Informacion mbi z. ******

I nderuar z. ****,
Në përgjigje të kërkesës tuaj, protokolluar me tonën me nr. 260 prot, datë 25.03.2022, ju vendosim në dijeni se bazuar në nenin 266, pika 10 dhe 11, të ligjit Nr. 115/2016 “Për organet e qeverisjes së sistemit të drejtësisë”, rezulton se Këshillat (respektivisht KLGJ ose KLP), pas kryerjes së verifikimit të pasurisë dhe të figurës së konkurrentëve të cilët kanë fituar të drejtën për të marrë pjesë në formimin fillestar për në Shkollën e Magjistraturës, i dërgojnë shkollës listën përfundimtare të kandidatëve të pranuar.

Në pikën 11 të po këtij ligji, ndër të tjera parashikohet se: Këshilli Drejtues i Shkollës së Magjistraturës publikon për secilin profil një listë konkurrentësh. Me nënshkrimin e marrëveshjes së regjistrimit, e cila parashikon të drejtat dhe përgjegjësitë për frekuentimin në formimin fillestar, kandidati për magjistrat konsiderohet i regjistruar në Shkollën e Magjistraturës.”
Sa më sipër, z. ***** nuk rezulton të jetë konfirmuar ende, si dhe të jetë përcjellë pranë Shkollës si kandidat i pranuar nga Këshilli i Lartë Gjyqësor.
Në këto kushte, z. ****** nuk mund të ketë marrëveshje regjistrimi me Shkollën e Magjistraturës, e për rrjedhojë nuk ka as marrëdhënie financiare me Shkollën, për sa kohë nuk është konfirmuar si kandidat për magjistrat nga ana e Këshillit të Lartë Gjyqësor, kjo pasi ligji parashikon si kusht për lidhjen e marrëveshjes së regjistrimit konfirmimin e kandidatit dhe dërgimin e tij si kandidat i pranuar pranë Shkollës nga Këshilli.
Në momentin e konfirmimit të z. ***** nga ana e Këshillit të Lartë Gjyqësor, nëpërmjet postës elektronike do ju vendosim në dijeni.

